
Postmüharibə dövrünün reallıqları:  
Regionun gündəliyini Azərbaycan diktə edir

(bax səhifə 3-4)

Makron və Le Pen prezident 
seçkilərinin ikinci turuna keçiblər

Fransanın hazırkı prezidenti Emmanuel Makron və ultrasağçı “Milli Birlik” 
 partiyasının lideri Marin Le Pen prezident seçkilərinin ikinci turuna keçiblər.

Fransa Daxili İşlər Nazirliyinin saytında 
bildirilir ki, səsvermə bülletenlərinin 89 fai-
zinin hesablanmasından sonra birinci turda 

E.Makron 27,4 faiz, Marin Le Pen 24,8 faiz, 
“İtaətsiz Fransa” partiyasının lideri Jan-Lyuk 
Melenşon 20,8 faiz səs toplayıb.

Dünya Bankı: Ukraynada ÜDM 
bu il iki dəfəyə yaxın azalacaq  

Dünya Bankı bildirib ki, dağıdıcı müharibə, Ukraynanın cənubundakı Qara 
dəniz limanlarının blokadası və ölkənin şərqində sənayeyə dəyən ziyana görə 
Ukraynada ÜDM-in 2022-ci ildə təxminən 45 faiz azalacağı proqnozlaşdırılır.

Dünya Bankı Rusiya iqtisadiyyatının da 
resessiyaya uğrayacağını bildirib.  Rusiyada 
ÜDM-in bu il 11,2, Moldova, Belarus və 
Ukrayna da daxil olmaqla Şərqi Avropa 
ölkələrində istehsalın 30,7 faiz azalacağı 
proqnozlaşdırılır.

Hesabatda deyilir ki, Rusiya qoşunlarının 
Qara dənizə çıxışı kəsəcəyi təqdirdə kənd 

təsərrüfatından çox asılı olan Ukrayna iqtisa-
diyyatı daha çox zərər çəkə bilər.

Bank Ukraynadakı hadisələrin əlverişsiz 
yön alacağı təqdirdə Rusiyanın ÜDM-in 
20 faiz, Ukraynanın ÜDM-in 75 faiz azala 
biləcəyini proqnozlaşdırır.

“Xalq qəzeti”

Azərbaycanda milli və dini tolerantlıq 
dövlət səviyyəsində dəstəklənir 

Prezident İlham Əliyev Azərbaycan İlahiyyat 
İnstitutunun yeni binasının açılışında iştirak edib 

Azərbaycan Respublikasının Prezidenti İlham Əliyev aprelin 
 11-də Dini Qurumlarla İş üzrə Dövlət Komitəsinin tabeliyində 
fəaliyyət göstərən Azərbaycan İlahiyyat İnstitutunun yeni 
 binasının açılışında iştirak edib. 

Çoxmillətli və çoxkonfessiyalı 
Azərbaycanda ulu öndər Heydər 

Əliyevin əsasını qoyduğu din-dövlət 
münasibətləri yüksək səviyyədədir 

və Prezident İlham Əliyev tərəfindən 
uğurla davam etdirilir. Ölkəmizdə milli 
və dini tolerantlıq dövlət səviyyəsində 
dəstəklənir, multikultural həyat 
tərzinin daha da möhkəmlənməsi 
üçün böyük işlər görülüb və görü-
lür. Təsadüfi deyil ki, Azərbaycanın 
tolerantlıq modeli dünyanın bir çox 

universitetlərində, o cümlədən bu 
gün yeni binası istifadəyə verilən 
Azərbaycan İlahiyyat İnstitutunda 
öyrənilir. 

Prezident İlham Əliyev yeni 
 binada yaradılan şəraitlə tanış oldu. 

(ardı 2-ci səhifədə)

Qətiyyətli dövlət başçısı, cəsur 
sərkərdə və mahir diplomat 

Ona görə də Prezident İlham Əliyev 
dövlət başçısı kimi fəaliyyətinin ilk 
günlərindən başlayaraq, iqtisadi müstəqilliyə 
hesablanan bütün lazımi addımları atdı və 
respublikamız qısa müddət ərzində dünya 
miqyasında iqtisadi potensial və sabitlik baxı-
mından birinci sıralarda qərarlaşdı. Bu, eyni 
zamanda, siyasi müstəqilliyimizi şərtləndirdi, 
bütün tərəfdaşlarla bərabərhüquqlu, qar-
şılıqlı hörmət, bir-birinin işinə qarışmamaq 
prinsipləri əsasında münasibətlərin qurulma-
sında həlledici rol oynadı. Beləliklə, torpaq-
larımızın azad edilməsi üçün əsas şərtlərdən 
biri reallaşdı. 

Azərbaycan Prezidenti tərəfindən bu 
dövrdə ölkədə ordu quruculuğu diqqət 
mərkəzində saxlanılmaqla hərbi potensial da 
möhkəmləndirildi, müasir standartlar və yeni 
yanaşmalar əsasında silahlı qüvvələrin döyüş 
qabiliyyəti, hərbi hazırlıq səviyyəsi artırıldı, 

maddi-texniki təchizatı gücləndirildi. Bu isə 
Azərbaycanın suverenliyinin döyüş meyda-
nında gerçəkləşdirilməsini şərtləndirdi.

Şübhəsiz ki, Vətən müharibəsində 
Azərbaycanın əldə etdiyi parlaq qələbədə 
mükəmməl, dərin strateji diplomatiya siyasəti 
də önəmli rol oynadı. Müasir beynəlxalq 
münasibətlər sistemində güclü tərəfdaşlıq 
əlaqələrinin formalaşdırılması respublika-
mızın haqq-ədalət mübarizəsində xüsusi 
əhəmiyyət daşıdı. Ölkəmizin 155 dövlətin 
dəstəyi ilə BMT-nin Təhlükəsizlik Şurasının 
qeyri-daimi üzvü seçilməsi, Birləşmiş Millətlər 
Təşkilatı, Qoşulmama Hərəkatı, Avropa 
Şurası, İslam Əməkdaşlıq Təşkilatı və digər 
mötəbər qurumlarda səmərəli diplomatik 
fəaliyyəti Azərbaycanın əks-hərbi əməliyyatla 
torpaqlarımızı azad etməsinə öz müsbət 
təsirini göstərdi.

(ardı 7-ci səhifədə)

Ümummilli lider Heydər Əliyevin əsasını qoyduğu və Prezident İlham 
Əliyev tərəfindən milli maraqlara və bəşəri dəyərlərə söykənən dövlət konsep-
siyasının uğurla reallaşdırılması nəticəsində İkinci Qarabağ müharibəsində 
erməni faşizmi məhv edilərək, tarixi zəfər qazanıldı, nəticədə isə 30 il ərzində 
işğalda qalan ərazilərimiz geri qaytarıldı. Torpaqlarımız düşmən əsarətində 
qaldığı müddətdə iqtisadiyyat gücləndirildi, iqtisadi müstəqillik təmin edildi. 
Çünki əgər Azərbaycan hansısa başqa böyük dövlətlərdən asılı olsaydı, bu 
şərəfli missiyanın yerinə yetirilməsi zamanı ciddi problemlərlə üzləşərdik.

Trans-Xəzər Beynəlxalq 
Nəqliyyat Marşrutunun üzvləri 
birgə müəssisə yaradacaq

Trans-Xəzər Beynəlxalq Nəqliyyat Marş-
rutunun (TBNM) üzv ölkələri, Azərbaycan, 
 Gürcüstan,  Qazaxıstan və Türkiyənin dəmiryol 
qurumları "Middle Corridor" (Orta Dəhliz) birgə 
müəssisəsini yaratmağı planlaşdırır.

TBNM assosiasiyasının baş katibi Haydar Abdikerimov 
bildirib ki, müəssisə 2023-cü ilin əvvəli və ya ortalarında 
qeydiyyatdan keçirilə bilər.

Həmin müəssisə yüksək keyfiyyətli nəqliyyat və lolgis-
tika xidmətlərinin göstərilməsini, trans-sərhəd tariflərinin 
uyğunlaşdırılmasını təmin edəcək və Çindən Türkiyəyə yük 
daşımaları üzrə xidmətlərin tam avtomatlaşması üçün vahid 
IT platforması tətbiq edəcək.

Bu birgə müəssisə çərçivəsində Şimal-Cənub beynəlxalq 
dəhlizini Xəzər dənizinin limanları ilə birləşdirmək nəzərdə 
tutulur.

“Xalq qəzeti”



AMERIKALI  EKSPERTLƏR:  
Prezident Ilham Əliyevin diplomatiyası 
Ermənistanla sülh sazişinin bağlanması prosesini 
düzgün istiqamətə aparmağa kömək edir  

Brüssel görüşünün nəticələrini şərh edən 
amerikalı analitik İrina Zukerman Trend-ə 
bildirib ki, Azərbaycan Prezidenti İlham Əliyevin 
diplomatiyası yekun sülh sazişinin bağlanması 
prosesini düzgün istiqamətə aparmağa kömək 
edir: "Təəccüblüdür ki, son zamanlar aparılan 
bütün təbliğat və təxribatlara baxmayaraq, Ye-
revan əməkdaşlığa başlayıb və sülh müqaviləsi 
bağlamaq təklifinə razılıq verib. Qalanı isə, təbii 
ki, Paşinyanın vicdanından asılıdır. Ermənistan 
əhalisi baha başa gələn toqquşmalardan, 
qanlı müharibələrdən bezib. Burada uğurun bir 
hissəsi Bakının öz prinsiplərinə münasibətdə 
ardıcıl və qəti mövqeyindədir".

Amerikalı analitik hesab edir ki, Aİ ATƏT-in 
Minsk qrupundan fərqli olaraq sülh prosesində 
çox fəal və konstruktiv rol oynayır: "Xüsusilə, 
etimad möhkəmlənməsi tədbirlərinə diqqət 
yetirilməsi praqmatikdir və qarşılıqlı məqbuldur. 
Humanitar minatəmizləmə səyləri Ermənistanda 
rəsmi etiraz yaratmamalıdır. Əslində, bu, 
onlara qonşusu qarşısında öz səhvini 
"yüngülləşdirmək" üçün taktiki diplomatik imkan 
verə bilər. Nəticə etibarı ilə Azərbaycanın 
təhlükəsizliyi və rifahı bütün regiona fayda 
gətirir, daha sürətli inteqrasiyaya kömək edir, 
iqtisadi və mədəni imkanları genişləndirir.

Bu, həmçinin Cənubi Qafqazı enerji kimi 
bir sıra kritik məsələlərdə Aİ üçün daha effektiv 
tərəfdaşa çevirəcək".

ABŞ-ın Azərbaycandakı keçmiş səfiri Metyu 
Brayza bildirib ki, çox müsbət siqnal ondan 
ibarətdir ki, Azərbaycan Prezidenti İlham Əliyev 
və Ermənistanın baş naziri Nikol Paşinyan 
öz xarici işlər nazirlərinə gələcək sülh sazişi 
üzərində işləmək və birgə sərhəd komissiyası 
çağırmaq barədə göstəriş verməyə razılaşıblar: 
"Düşünürəm ki, bu, hər iki liderin çoxdan atmaq 
istədiyi addımlardır, lakin Ermənistanda baş 
nazir Paşinyanın siyasi müxalifəti onlara mane 

olub. Yerevanda Ermənistanın vaxtilə qeyri-qa-
nuni yolla zəbt etdiyi əraziləri Azərbaycandan 
hansısa yolla geri qaytara biləcəyinə və orta 
əsr dövləti modelində Türkiyə ərazisini də əhatə 
edəcək “Böyük Ermənistan” qurmasına hələ 
də yalan ümid bəsləyən insanlar tərəfindən 
Ermənistanın bu müsbət addımlarına qarşı 
etiraz aksiyaları keçirilib. Ancaq bütün bunlar 
sona çatıb. Azərbaycan və Ermənistanın sülh 
sazişi bağlamasının vaxtı çatıb. Birgə sərhəd 
komissiyasının çağırılması və Azərbaycanla 
Ermənistan arasında beynəlxalq sərhədin 
demarkasiyası da insan həyatını xilas edəcək. 
Bu, sülhə doğru çox mühüm potensial addımdır. 
Ümid edək ki, iş başlayacaq".

Metyu Brayza Cənubi Qafqazda sabitliyin 
təmin edilməsində Avropa İttifaqının mühüm 
rolunu qeyd edib: "Mən uzun illər hələ ATƏT-
in Minsk qrupunun ABŞ-dan olan həmsədri 
olarkən Aİ-nin Qarabağ münaqişəsində vasitəçi 
rolunu oynamasını vacib hesab edirdim. Mən 
başa düşmürdüm ki, niyə Minsk Qrupunun 
həmsədri bütün Aİ deyil, Fransa olub. Bəli, 
Fransa mühüm ölkədir, lakin bütövlükdə Aİ 
supergücdür, Fransa isə deyil. Hesab edirəm 
ki, Aİ indi sabitlik və davamlı sülhün əsaslarının 
qoyulmasında oynaya biləcəyi mühüm rolu 
nümayiş etdirir. Avropa İttifaqı Şurasının pre-
zidenti Şarl Mişel Cənubi Qafqazda sabitliyin 
möhkəmləndirilməsinə kömək etməkdə böyük 
maraq göstərib. Aİ etimadın möhkəmləndirilməsi 
tədbirləri və humanitar minatəmizləmə işlərində 
kömək edə bilər və sərmayələrə zəmanət 
verməklə nəqliyyat əlaqələrini dəstəkləyə bilər. 
Avropa İttifaqının gördüyü əsas şey Azərbaycan 
və Ermənistan liderlərinə sülh sazişinin 
bu mühüm məsələlərini və Azərbaycan və 
Ermənistanın beynəlxalq sərhədlərinin demar-
kasiyası məsələlərini müzakirə etmək üçün 
platformalar təqdim etməkdir".

Prezident Ilham Əliyevin rəhbərliyi ilə 
Azərbaycan Cənubi Qafqazın sabit və 

qüdrətli dövlətinə çevrilib 

İlk öncə, onu deyim ki, uzun illərdir ki, 
ölkəmizdə siyasi sabitlikdir, firavanlıq, əmin-
amanlıq bərqərar olub, insanların sosial rifahı 
ildən-ilə yaxşılaşır. Bütün bunların qarantı 
bilavasitə cənab İlham Əliyevdir. Çünki onun 
siyasətinin mərkəzində Azərbaycan vətəndaşı 
dayanır və qəbul etdiyi bütün qərarlarda 
dövlətimizin və xalqımızın mənafeyi əsas təşkil 
edir.

Milli maraqları hər şeydən üstün  tutması 
və ən ağır məqamlarda belə onu ləyaqətlə 
qorumağı bacarması, siyasi iradəsi, 
qətiyyəti, hadisələrin inkişaf axarını öncədən 
müəyyənləşdirə bilməsi, cəsarətli qərarlar qəbul 
etməsi xalqın qəlibində  Prezident İlham Əliyevə 
olan ümumxalq sevgisini və etimadını və daha 
da artırır. Məhz bütün bu və digər amillər 
imkan verdi ki, 2018-ci il aprelin 11-də azad və 
demokratik şəraitdə keçirilən seçkilərdə cənab 
İlham Əliyev Azərbaycan seçicilərinin mütləq 
əksəriyyətinin – 86,02 faizinin səsini qazanaraq 
yenidən Azərbaycan Respublikasının Prezidenti 
seçilsin. 

Artıq dünyanın nüfuzlu dövlət rəhbərlərindən 
biri kimi tanınan cənab İlham Əliyevin siyasi 
fəaliyyəti, daxili və xarici siyasət sahəsində 
gördüyü işlər məntiqi ardıcıllıqla bir-birini ta-
mamlayır. Ölkə daxilində və xaricdə baş verən 
hadisələrə münasibəti birmənalı və dəqiqdir. 
İnsanlarla bütün ünsiyyət anlarında müstəqil 
dövlətimizin qarşısında dayanan yeni planlar, 
perspektivlər haqqında fikir və düşüncələrini 
aydın şəkildə çatdırır. 

Dövlətimizin başçısının hər bir çıxışı, hər 
bir nitqi onun peşəkar bilik səviyyəsinə malik 
olduğunu göstərir. Xalqın hər bir nümayəndəsi 
ilə ünsiyyət yaratmaq keyfiyyəti, Prezident-
vətəndaş arasındakı psixoloji maneəni aradan 
götürməyi böyük ustalıqla bacarması İlham 
Əliyevə xalqın böyük inamını, məhəbbətini 
daha da artırır. Qədirbilən xalqımız cənab 
İlham Əliyevə hər zaman etimad göstərməklə 
bilavasitə ölkəmizdə görülən misilsiz işləri, 

 uğurlu daxili və xarici siyasəti, peşəkar 
idarəçiliyi yüksək qiymətləndirmiş oldu. 

2003–2018-ci illər Azərbaycan iqtisadiyya-
tının ən parlaq dövrü kimi tarixdə qalıb. Belə ki, 
ümumi daxili məhsul 3,2 dəfə, büdcə gəlirləri 
13,5 dəfə, valyuta ehtiyatları 26.6 dəfə artıb, 
maliyyə imkanları köklü şəkildə yaxşılaşıb. 
Bu statistika cənab İlham Əliyevin əzm və 
qətiyyətlə həyata keçirdiyi sistemli və ardıcıl 
islahatların nəticəsidir. Bundan başqa, minimum 
əməkhaqqı 12,9 dəfə artıb, 1 milyon 958 min 
400 yeni iş yeri açılıb. Rəqabət qabiliyyətliyinin 
artırılması, neftdən asılılığın azaldılması 
yöndə addımların atılması, keyfiyyətli ixrac 
məhsullarının çoxaldılması Azərbaycanın iqtisa-
di imkanlarını genişləndirib.

2003-cü ildən bu yana ictimai həyatın bütün 
sahələrində əldə olunmuş nailiyyətlər bir daha 
təsdiqləyir ki, xalq öz taleyini cənab İlham 
Əliyevə etibar etməkdə qətiyyən yanılmayıb. 
Onun düşünülmüş, məqsədyönlü siyasəti 
nəticəsində Azərbaycan Cənubi Qafqaz regio-
nunun ən sürətlə inkişaf edən, sabit və qüdrətli 
dövlətinə çevrilib. Bu uğurların təməlində 
Prezidentin şəxsi bacarığı, qabiliyyəti və eyni 
zamanda ən yaxın silahdaşı olan Birinci xanım 
Mehriban Əliyevanın misilsiz xidmətləri daya-
nır. Məhz onun yürütdüyü siyasət cənab İlham 
Əliyevin fəaliyyətinə çox böyük dəstək olmaqla, 
həm də xalqın Prezidentə olan sarsılmaz inamı-
nı bir daha möhkəmləndirir.

Bu gün xalqımız dövlətimizin başçısının 
ətrafında sıx birləşərək daha parlaq gələcəyə 
doğru əminliklə irəliləyir. İnanırıq ki, Prezident 
İlham Əliyevin rəhbərliyi altında böyük uğurları-
mız, nailliyyətlərimiz hələ qarşıdadır.

Səttar MÖHBALIYEV,  
Azərbaycan Həmkarlar İttifaqları 

Konfederasiyasının sədri,  
Milli Məclisin deputatı

 Aprelin 6-da Brüsseldə Azərbaycan Prezidenti İlham Əliyevin Avropa 
İttifaqı Şurasının sədri Şarl Mişel və Ermənistanın baş naziri Nikol Paşinyan 
ilə görüşü keçirilib. Üçtərəfli görüşün sonunda son dərəcə əhəmiyyətli bir 
bəyanat verilib. Görüşün yekunlarına əsasən qərara alınıb ki, Azərbaycan və 
Ermənistan xarici işlər nazirlərinə bütün zəruri məsələləri nəzərə alan gələcək 
sülh müqaviləsinin hazırlanması üzərində işləmək tapşırılsın. Ermənistan və 
Azərbaycan arasında sərhədin delimitasiyası, sərhəd boyu və ona yaxın ərazidə 
sabitliyin və təhlükəsizliyin təmin edilməsi üçün aprelin sonunadək Birgə Sərhəd 
Komissiyasının çağırılması qərara alınıb.

12 aprel 2022-ci il, çərşənbə axşamı 7
Qətiyyətli dövlət başçısı, cəsur 

sərkərdə və mahir diplomat

(əvvəli 1-ci səhifədə)

Azərbaycanın ərazi bütövlüyü-
nün dəstəklənməsi ilə bağlı çox-
saylı qərar və qətnamələrin qəbulu  
ölkəmizə qarşı yönələn münaqişənin 
həllinə əlverişli şərait yaratdı. Eyni 
zamanda, Prezident İlham Əliyevin 
hücum diplomatiyasının tərkib 
hissəsi kimi uğurlu informasiya 
mübarizəsi də Ermənistanın məkrli 
niyyət-məqsədini bütün dünyaya 
göstərdi: “Biz Qarabağ həqiqətlərini, 
işğalla bağlı erməni vəhşiliyini dünya 
ictimaiyyətinə çatdıra bildik. Birinci 
Qarabağ müharibəsindən sonrakı ilk 
dövrdə biz buna nail ola bilməmişdik. 
Ona görə dünyada müharibə ilə 
bağlı, Ermənistan-Azərbaycan 
Dağlıq Qarabağ münaqişəsi ilə 
bağlı təhrif edilmiş təsəvvür var idi. 
Biz bunu aradan qaldırdıq. Gecə-
gündüz çalışaraq dünya ictimaiyyətini 
məlumatlandırdıq, aparıcı beynəlxalq 
təşkilatlarda uğurlu iş apara-
raq  həqiqəti əks etdirən qərar və 
qətnamələri qəbul etdirdik. Bütün bu 
işlər bugünkü reallıq üçün hüquqi 
bazadır. Çünki bu gün biz düşməni 
torpağımızdan qovandan sonra heç 
kim bizə irad tuta bilməz. Çünki biz 
öz torpağımızda uğurlu əməliyyat 
aparmışıq, biz beynəlxalq hüququ 
pozmamışıq, müharibə qanunlarını 
pozmamışıq. Ədalətli müharibə apar-
mışıq və döyüş meydanında düşməni 
məğlub etmişik”.

Beləliklə, Azərbaycan Vətən 
müharibəsinin ilk günlərindən 
etibarən, informasiya mübarizəsini 
diqqətdə saxladı. Prezident İlham 
Əliyev dünyanın aparıcı informasiya 
agentliklərinə, televiziya kanallarına 
verdiyi çoxsaylı müsahibələrində 
suallara dəqiq, məntiqli, faktlara 
söykənən cavabları ilə Qarabağ 
müharibəsi haqqında həqiqətləri 
dünya ictimaiyyətinə çatdırdı. Bunun-
la da düşmənin və havadarlarının 
ölkəmiz haqqında yaydığı qərəzli, 
saxta məlumatları təkzib etdi, onların 
bütün avantüra, qarayaxma kampani-
yalarının, təzyiq cəhdlərinin qarşısını 
qətiyyətlə aldı, xalqımızın beynəlxalq 
hüququn norma və prinsipləri, BMT 
Təhlükəsizlik Şurasının məlum 
qətnamələri əsasında haqq savaşı 
apardığını bildirdi.

İkinci Qarabağ savaşı günlərində 
dövlətimizin başçısının beynəlxalq 
ictimaiyyət üçün nəzərdə tutulan 
ardıcıl çıxışları, Azərbaycan Res-
publikası Prezident Administrasiyası 
və Müdafiə Nazirliyinin mətbuat 
xidmətlərinin, hərbi informasiya 
mərkəzlərinin məlumatları infor-
masiya müharibəsində boşluğun 
yaranmasının qarşısını aldı. Belə bir 
vəziyyət isə təbii ki, düşmənin saxta 
xəbərlərinin, necə deyərlər, ayaq açıb 
yeriməsinə imkan vermədi.  

Vətən müharibəsində qələbəmizi 
şərtləndirən amillərdən biri də xalq-
iqtidar birliyi oldu. Dövlətimizin başçı-
sı bu gün olduğu kimi, İkinci Qarabağ 
savaşına qədərki dövrdə də pay-
taxtda və bölgələrdə vətəndaşlarla 
keçirdiyi səmimi görüşlər, onların 
qayğıları ilə yaxından maraqlanması, 
insanların sosial rifahının yaxşılaşdı-
rılması istiqamətində verdiyi qərarlar 
ölkəmizdə bu vəhdəti daha da 
möhkəmləndirdi, xalqın Prezidentinə 
olan inamını daha da artırdı.

Ermənistanla haqq mübarizəsi 
aparılan 44 gün ərzində ölkə 
rəhbərinin xalqa bağlılığı daha da 
gücləndi. Bu, müharibənin getdiyi 
müddətdə Prezident İlham Əliyevin 
xalqla daha sıx təmasında, xalqa 
müraciətlərində, insanları qələbə 
xəbərləri ilə sevindirməsində öz 
ifadəsini tapdı. Dövlətimizin başçısı 
savaşdan sonra Şuşada hərbçilər 
qarşısında çıxış edərək, İkinci Qara-
bağ müharibəsinin şanlı tariximizin 
parlaq səhifəsi olduğunu, xalqımızın 
bütün gücünü səfərbər edib bu şanlı 
missiyanı ləyaqətlə yerinə yetir-
diyini vurğuladı. Ölkə Pprezidenti 
daha sonra işğal dövründə hər bir 
Azərbaycan vətəndaşının, ordumu-
zun müqəddəs zəfəri öz işi, öz əməli 
ilə yaxınlaşdırdığını, gücünü səfərbər 
edib bir nöqtəyə vuraraq düşməni 
tarixi torpaqlarımızdan qovduğunu 
diqqətə çatdırdı: “2003-cü ildə ilk 
dəfə Prezident vəzifəsinə seçilən 
zaman Azərbaycan xalqına müraciət 
edərək demişdim ki, nəyin bahasına 
olursa-olsun, biz öz tarixi torpaqla-
rımızı düşmənin əlindən alacağıq. 
İstər sülh yolu ilə, istər müharibə yolu 
ilə və belə də oldu. Uzun illər apa-
rılan sülh danışıqları heç bir nəticə 
vermədi. Nəticə sıfra bərabər oldu. 
Əksinə, düşmən daha da azğın-
laşmış, qudurmuşdu. Əgər işğalın 
ilk illərində hələ danışıqlarla bağlı 
Azərbaycan xalqında və məndə hər 
hansı bir ümidlər var idisə, son vaxtlar 
bu ümidlər tamamilə aradan qaldırıldı. 
Ermənistan və onun havadarları bu 
işğalı əbədi etmək istəyirdilər. Onlar 
hesab edirdilər ki, əgər bizim torpağı-
mızı 30 ilə yaxın işğal altında saxlaya 
biliblərsə, bundan sonra da torpaqları 
əbədi olaraq işğal altında saxlayacaq-
lar. Amma səhv etdilər. Onlar bilməli 
idilər ki, biz heç vaxt bu vəziyyətlə 
barışmayacağıq. Bilməli idilər ki, biz 
düşməni torpağımızdan nəyin baha-
sına olursa-olsun qovacağıq. Buna 
hazır olmalı idik, xalq olaraq, dövlət 
olaraq, bütün hazırlıq işləri vaxtlı-vax-
tında aparılmalı idi və aparılmışdır”.

Beləliklə, Azərbaycan Prezidenti 
müharibəyə qədər iqtisadi müstəqilliyi 
təmin etməklə, ordu quruculuğunu 
gücləndirməklə, beynəlxalq əlaqələri 
müasir tələblər səviyyəsində qur-
maqla, xalq-iqtidar birliyini diqqətdə 
saxlamaqla davamlı olaraq vurğu-
ladığı bəyanat – Azərbaycanın heç 
zaman  işğal faktı ilə barışmayacağı 
və düşməni silah gücünə də olsa, bu 
torpaqlardan çıxaracağı, ölkəmizin 
ərazi bütövlüyünün təmin ediləcəyi 
fikri öz təsdiqini tapdı. 

Vətən müharibəsinin ilk 
günlərindən qələbə arzusu ilə yaşa-

yan xalqımız savaşa səfərbər oldu. 
Azərbaycanda yaşayan etnik icma 
rəhbərləri tərəfindən də Ermənistanın 
təxribatları ilə bağlı bəyanat ya-
yıldı. Həmin bəyanatda deyilirdi: 
“Biz Ermənistanın növbəti çirkin 
böhtan kampaniyasını qətiyyətlə 
pisləyir və bir daha bəyan edirik: 
İşğalçı və marionet Ermənistan dərk 
etməlidir ki, Azərbaycanın bütün 
xalqları Vətənimizin ərazi bütöv-
lüyünün bərpası, torpaqlarımızın 
düşməndən azad olunması, məcburi 
köçkünlərimizin öz ata-baba yurd-
larına, Azərbaycanın tarixi torpaq-
larına qayıtması uğrunda aparılan 
müqəddəs mübarizədən heç vaxt 
kənarda qalmamışdır.

Biz etnik və dini 
mənsubiyyətimizdən asılı olmaya-
raq, Azərbaycan əsgərlərinin döyüş 
bölgələrində uğurlarına sevinəndə, 
şəhidlərimizə göz yaşları tökəndə 
onların etnik mənsubiyyətini so-
ruşmuruq. Biz ürəkdən inanırıq və 
əminik ki, tezliklə Azərbaycanın 
rəşadətli ordusu üçrəngli bayrağımızı 
Şuşada, Xankəndidə dalğalandıra-
caq, şəhidlərimizini qisasını alacaq 
və mənfur düşmən üzərində böyük 
qələbə sorağı ilə bizi sevindirəcəklər. 
Azərbaycan əsgərlərin isə hansı xal-
qa məxsus olmalarının, hansı dildə 
danışmalarının və hansı dinə tapın-
malarının heç bir əhəmiyyəti yoxdur. 
Çünki Azərbaycan bizim doğma 
Vətənimiz, Azərbaycan Respublikası 
bizim də dövlətimizdir. Onun hər qa-
rış torpağı Azərbaycan xalqları üçün 
müqəddəs və əzizdir”.

Bir qərinəyə yaxın dövr ərzində 
aparılan danışıqlar prosesində 
düşmən dövlətin reallaşdırmaq 
istədiyi niyyət gerçəkləşmədi, keç-
miş Dağlıq Qarabağın statusunun 
müəyyənləşdirilməsi həyata keçmədi, 
bu bölgədə yeni erməni dövlətinin 
yaradılması planı isə tamamilə alt-üst 
oldu.

Vətən müharibəsində 
məğlubiyyətə uğrayan Ermənistan 
üzərinə götürdüyü kapitulyasiya-
nın tələblərinin ödənilməsi barədə 
razılığa gəldi, şərtlərə uyğun olaraq, 
əvvəlcə Ağdam şəhərini və rayonun 
işğal altında qalan kəndlərini qeyd-
şərtsiz azad etdi. Növbəti mərhələdə 
isə ölkəmizin əzəli və əbədi torpaqla-
rı  olan Kəlbəcər və Laçın  rayonları 
rəşadətli Azərbaycan Ordusunun tam 
nəzarətinə keçdi. 

Dövlətimizin başçısı 2020-ci il 
noyabrın 20-də xalqa müraciətində 
qeyd etdi ki, əgər Silahlı Qüvvələrimiz  
Ermənistan ordusunu döyüş mey-
danında məğlub etməsəydi, işğalçı 
öz xoşu ilə torpaqlarımızdan çıxma-

yacaqdı: “Bunu deməyə əsas verən 
bir çox amillər var. İlk növbədə, o 
bölgələrdə – işğal edilmiş torpaq-
larda qurulmuş istehkamlar, oraya 
böyük vəsait xərclənib. O istehkamlar 
elə qurulub ki, Azərbaycan Ordusu 
oradan keçə bilməsin. Amma yenə 
də səhv etdilər. Bizim gücümü-
zü düzgün hesablaya bilmədilər. 
Bilmirdilər ki, bu gün Azərbaycan 
Ordusu, Azərbaycan vətəndaşı nəyə 
qadirdir. Bilmirdilər ki, bizi o qələbəyə 
aparan həm gücümüzdür, texniki 
təchizatımızdır, həm də mənəvi ru-
humuzdur. Bilmirdilər ki, Azərbaycan 
xalqı bütün bu illər ərzində bir arzu ilə 
yaşayır ki, öz dədə-baba torpağına 
qayıtsın. Bütün bu amillər və digər 
amillər bu qələbəni şərtləndirdi”.

Döyüşdə uduzan, məğlub olan 
Ermənistanın öz müqavimətini 
dayandırmaqdan, Azərbaycanın 
şərtlərini qeyd-şərtsiz qəbul 
etməkdən başqa əlacı qalmadı. 
Azərbaycan, Rusiya prezidentlərinin 
və Ermənistanın baş nazirinin birgə 
imzaladıqları bəyanat da məhz 
düşmən ölkənin kapitulyasiyasının 
ifadəsi idi. Müharibədə ağır itkilər 
verərək, məğlubiyyətin qaçılmazlığını 
anlayan, dərk edən işğalçı respub-
likanın rəhbərliyi Prezident İlham 
Əliyevin münaqişənin ilk günlərindən 
bəyan etdiyi şərtlərlə razılaşmağa 
məcbur oldu.

Onu da qeyd edək ki, ka-
pitulyasiya aktını şərtləndirən  
Azərbaycan, Rusiya prezidentlərinin 
və Ermənistan baş nazirinin ara-
sında əldə edilən məlum razılaşma 
Azərbaycanın ərazi bütövlüyünün 
tam bərpa olunması baxımından 
tarixi əhəmiyyət daşıyırdı, eyni 
zamanda, bəyanatla Qarabağa heç 
bir status verilməyəcəyi, Naxçıvanla 
Azərbaycanın quru əlaqəsinin real-
laşacağı,  Naxçıvanın blokadadan 
çıxacağı, habelə qardaş Türkiyənin 
sülhməramlı prosesdə iştirak edəcəyi 
bildirilirdi. 

Ümumiyyətlə, böyük siyasi, 
diplomatik səy hesabına əldə edilən 
bütün bu uğurlar Azərbaycanın 
tarixi qələbəsi, işğalçı Ermənistanın 
və dünya erməniliyinin isə ağır 
məğlubiyyətinin ifadəsi idi.  

Beləliklə, Ali Baş Komandan, 
Prezident İlham Əliyevin rəhbərliyi ilə 
2020-ci il sentyabrın 27-dən başla-
nan Vətən müharibəsi şanlı qələbə 
ilə sona çatdı, hərbi əməliyyatlar 
çərçivəsində Azərbaycan Ordusu 
işğalçı Ermənistanın 30 il ərzində 
qurduğu silahlı qüvvələrini darmada-
ğın edərək, böyük zəfərə imza atdı.

Vaqif BAYRAMOV,  
“Xalq qəzeti”

İkinci Qarabağ müharibəsi tarixdə 
Azərbaycanın şanlı qələbəsi kimi 
qalacaq. Bu qələbənin qazanılmasında 
bütün xalqımız birlik, həmrəylik 
göstərmişdir. Atılan addımlar bütün 
bir məqsəd güdürdü ki, qısa müddət 
ərzində az itkilərlə düşmənə elə sarsıdıcı 
zərbə vuraq ki, düşmən məcbur olub 
torpaqlarımızdan çıxsın. Döyüş 
meydanında qazanılmış qələbələr siyasi 
müstəvidə də qələbənin qazanılmasını 
şərtləndirdi. Əgər döyüş meydanında biz 
bu qələbəni qazanmasaydıq, inanmıram 
ki, işğalçı qalan torpaqlardan çıxacaqdı. 
Necə ki, torpaqlarımızı 30 ilə yaxın 
müxtəlif yollarla işğal altında saxlamağa 
can atan düşmən bu işğalı əbədi etmək 
istəyirdi, biz danışıqlar yolu ilə də heç 
bir nəticə əldə edə bilməzdik. Biz bu 
müharibəni şəhidlərimizin canı-qanı 
bahasına, hərbçilərimizin rəşadəti 
hesabına, dövlətimizin siyasəti hesabına 
qazanmışıq.

İlham ƏLİYEV   
Azərbaycan Respublikasının Prezidenti, 

Silahlı Qüvvələrin Ali Baş Komandanı

Prezident İlham Əliyevin  müstəqil 
dövlətimizin başçısı kimi son 19 illik  siyasi 
fəaliyyətinə nəzər salarkən görürük ki, 
ölkəmizin həyatının bütün sahələrində böyük 
uğurlar və nailiyyətlər biri-birini əvəzləyib, 
Azərbaycan sürətli inkişaf  yolunu tutub. Hər 
bir Azərbaycan vətəndaşı bu gerçəkliyin yarat-
dığı üstünlükləri öz həyatında dərindən hiss 
edir və aydın dərk edir. 




